
Автобиография: Минибаев Ильдар Нурулла улы 

Туган җирем-Буа районы Сарсаз авылы. 1949 елның 2 декабрендә 

күп балалы гаиләдә дөньяга килгәнмен. Әти Нурулла Калимулла 

улы фронтовик. Әни Мөнәвәрә Җамалетдин кызы- укытучы. 

1966 елда Чүпрәле районы Иске Шәйморза мәктәбен тәмамладым. 

Армиядә Тула өлкәсенең Плавск шәһәрендә сержантлар мәктәбен 

тәмамлагач Алтай өлкәсендә рота старшинасы булып хезмәт иттем. 

“За воинскую доблесть” медале белән бүләкләндем. Бүгенге көндә 

отставкадагы өлкән лейтенант. 

Армиядән соң Ульяновск авыл хужалыгы институтының 

зооинженерия факультетын “с отличием” тәмамладым. Укыган 

чагында институт комсомол комитетының секретаре урынбасары 

вазифаларын үтәдем. Шул ук вакытта институтның Равил Байбиков 

җитәкчелендәге “Идел таңнары” ансамблендә конферансье 

булдым. Чаңгы буенча Ульяновск өлкә командасында составында 

чыгышлар ясадым. Соңыннан Казан авыл хужалыгы институтының 

агрономия факультетында читтән торып укып чыктым. Шулай ук 

Ульяновск партия өлкә комитеты каршында партия-хуҗалык 

мәктәбендә укыдым. Соңрак Яр Чаллы педагогик кадрларны кабат 

квалификацияләү институтын “с отличием” тәмамладым. 

Эш урыннары: 

-Менделеевск районы “Кама” колхозында партком секретаре; 

-Алабуга районы “Красный луч” колхозы рәисе; 

-Менделеевск районы Тукай исемендәге колхозда, “Кама” 

колхозында, “Игенче”(Сәйтәк авылы) колхозында рәис булып 

эшләдем; 

-Алабуга районы “Радуга” совхозында арендатор булдым; 

-Бәзәкә урта мәктәбендә трактор һәм авыл хуҗалыгы нигезләре, 

ОБЖ, биология, тарих, физрук, военрук һәм башка фәннәр укыттым. 

Татарстанның “Мәгариф өлкәсендәге казанышлары өчен” бүләгенә 

лаек булдым; 



-Менделеевск шәһәрендә Райбытуправление начальнигы булып 

эшләдем. 

Гомеремдә 5 өй салдым: Бәзәкәдә 3, Хлыстовода, Песәйдә.Тормыш 

иптәшем Зөбәйдә белән кызыбыз Чулпан һәм улыбыз Булатны 

үстердек. Берничә меңнән артык агачлар утырттым Бәзәкәдә 

Шанхайда һәм пай җирләрендә. 

Хәзерге вакытта улым Булат җитәкчелендәге умарталык буенча 

“ИлБуМин” КФХда киңәшче. 

 



 



 

 



 























 


